
Sundarakandam from Champuramayana

சம்பூராமாயணே ஸுந்த³ரகாண்ட³ம்

அத² போ⁴ஜசம்பூராமாயணே ஸுந்த³ரகாண்ட³ம் ।
ததோ ஹநூமாந்த³ஶகண்ட²நீதாம்

ஸீதாம் விசேதும் பதி² சாரணாநாம் ।
மஹேந்த்³ரஶைலஸ்ய க²கே³ந்த்³ரவேக:³
ப்ரஸ்தா²து³த³ஸ்தா²த்ப்ரத²மாநவேக:³ ॥ 1॥

ததா³நீமுத³ந்வது³ல்லங்க⁴ந த்³ரு’ட⁴தர நிஹிதசரண நிஷ்பீட³நம் ஸோடு⁴மக்ஷம:
க்ஷ்மாப்⁴ரு’தே³ஷ நி:ஶேஷநி:ஸரந்நிர்ஜ²ரௌக⁴தயா நிரந்தர நிஷ்பதத்³ பா³ஷ்பவர்ஷ
இவ, இதஸ்ததோ விதத ஜீமூதவ்ரு’ந்த³தயா பாரிப்லவ ஶிதி²ல த⁴ம்மில்ல
இவ, ஸந்த்ரஸ்யமாநகுஞ்ஜரயூத²தயா ஸஞ்ஜாதஶ்வயது²ரிவ, ஸாத்⁴வஸதா⁴வமாந
ஹரிணக³ண சரணக²ரதர கு²ரகோடி பாடநோத்³தூ⁴த தா⁴துதூ⁴லீபாலி பாடலித விகட
கடகதயா க்ஷரிதஶோணித இவ,

தத்க்ஷணப்ரபு³த்³த⁴ கண்டீ²ரவ முக²ரித கந்த³ரதயா க்ரு’தாக்ரந்த³ இவ, பரிஸர
க³ஹ்வர நிபி³ரீஸ நி:ஸ்ரு’தஸரீஸ்ரு’பதயா நிர்க³லிதாந்த்ரமால இவ, கூ⁴ர்ணமாந
தருவிடபகோடி தாடி³த ஜலத³வ்ரு’ந்த³ ஸ்யந்தி³த ஸீகரநிகர கோரகிதாகாரதயா
ஸமுபஜாத ஸ்வேத³இவ,

ஸ்ப²டிததடோபலபதந த³லித கீசக ஸுஷிர ஸம்மூர்ச²த் பவந பூ²த்கார பரிபூரித
க³க³நதயா ப்ரவர்த⁴மாநோர்த்⁴வஶ்வாஸ இவ வசஸாமவிஷயம் தௌ³ஸ்த்²யமப⁴ஜத
॥
க்ரு’த்வா மாருதிலங்க⁴நோத்தி²தரயாத்தத்ராநுயாத்ராம் தத:
பர்யாயாத்பதிதா மஹேந்த்³ரக³ஹநக்ஷோணீருஹாணாம் ததி: ।

மத்⁴யேவாரிநிதி⁴ ப்ரகாஶிதஶிகா² ஸேதோ: க்ரு’தே பா⁴விந:
ஸூத்ரந்யாஸநிகா²தஶங்குநிவஹப்⁴ராந்திம் பயோதௌ⁴ த³தௌ⁴ ॥ 2॥

பக்ஷாபி⁴கா⁴தரய ரேசித வீசிமாலா-
த்பாதோ²நிதே: ⁴ பவநநந்த³ந விஶ்ரமாய ।

உத்துங்க³ஶ‍்ரு’ங்க³குலகீலிதநாகலோகோ

மைநாகபூ⁴ப்⁴ரு’து³த³ஜ்ரு’ம்ப⁴த ஸம்ப்⁴ரமேண ॥ 3॥
தத்ர யாத்ராப்ரத்யூஹ: ப்ரத்யுத்³பூ⁴த இதி வக்ஷஸா தமத: ⁴ பாதயித்வா ப்ரயாந்தமேநம்
ஸாந்த்வயந்ஹிரண்யநாபோ⁴ ப³பா⁴ஷே ॥
ஸாக³ரேண க்ரு’தஜ்ஞேந தவாத்⁴வஶ்ராந்திஶாந்தயே ।
மாருதே ப்ரேரிதோऽஸ்ம்யத்³ய ஸௌம்ய விஶ்ரம்ய க³ம்யதாம் ॥ 4॥
த்வத்பித்ராஹம் பரித்ராத: பூர்வம் பர்வதபே⁴தி³ந: ।
தஸ்மாந்நாஸ்மி விபக்ஷோऽத்³ய ஸபக்ஷ இதி மாம் ப⁴ஜ ॥ 5॥

ஏவம் ப்ரார்த²யமாநமேநம் ஸம்மாந்ய கார்யக³த்யா க³தே ஸதி ஹநூமதி ॥
அவலோக்ய ஹிரண்யநாப⁴மப்³தௌ⁴

வலமாநம் ப³லமாநமாதி²வஜ்ர: ।
ஶதமந்யுரபேதமந்யுராஸீ-

த்பவமாநாத்மஜஸேவநாத³முஷ்மிந் ॥ 6॥
தத³நு யதா²புரம் லங்காபுரம் ப்ரதி ப்ரதா⁴வதோஹநூமத:ஸரணிமருணத³ருணஸாரதே:²
பத³வீம் விந்த்⁴ய இவ வத³நம் வ்யாதா³ய த்³விரஸநஜநநீ ரம்ஹஸா ஸுரஸா ॥
உஜ்ஜ்ரு’ம்பி⁴தஸ்ய தரஸா ஸுரஸாம் விஜேதும்

பாதௌ³ பயோதி⁴கலிதௌ பவமாநஸூநோ: ।
தஸ்யோத்தமாங்க³மப⁴வத்³க³க³நஸ்ரவந்தீ-
வீசீசயஸ்க²லிதஸீகரமாலபா⁴ரி ॥ 7॥

தநும் தநூக்ரு’த்ய ததா³ஹநூமா-
ந்க்ரு’த்வா ப்ரவேஶம் ஜட²ரே ததீ³யே ।

ததோ விநிஷ்க்ரம்ய ஸ சக்ரபாணே-

ஸ்‍த்ரிவிக்ரமஸ்ய க்ரமமேவ சக்ரே ॥ 8॥
பூ⁴யோऽபி ஸோऽயம் ரகு⁴நாத²தூ³த-
ஶ்சிச்சே²த³ க³ச்ச²ந் நக²ரை: க²ராக்³ரை: ।

ந்ரு’ஸிம்ஹரம்ஹா: பதி²ஸிம்ஹிகாங்க³ம்
சா²யாநிரோதா⁴து³பபந்நமந்யு: ॥ 9॥

தத³நு பாராவாரஸ்ய பாரே லம்ப³ஶிக²ரிணி லம்ப³மாந:ப்ரதநுதரவபுர்லங்காபுரோத்தரகோ³புரத்³வாரமாஸாத்³ய
நிதாந்தசிந்தாதந்துஸந்தா³நிதாந்த:கரணோऽபூ⁴த் ॥

வாநரஸேநா கத²ம் தரேதி³மமந்தராயம் விதந்வந்தமுத³ந்வந்தம் தரது நாம
கத²முபயாது யாதுதா⁴நராஜதா⁴நீமிமாம், ஸர்வதா² விதத²மநோரதோ² தா³ஶரதி:²,
மோகீ⁴க்ரு’தார்ணவலங்க⁴ந: கேவலமஹமப⁴வம், ஜீவிதா வா ந வேதி ந ஜாநாமி
ஜாநகீதி தத்ர ப⁴க³வதீம்ஸீதாமவஜிக³மிஷுராஞ்ஜநேய:ப்ரச்ச²ந்நஸஞ்சாரஹேதோரஸ்தமயம்
க³ப⁴ஸ்திமாலிந: கேவலமபி⁴லலாஷ ॥
தத³நு ஶாதமக²ஸ்யாக³ஸ்த்யஸம்நிதௌ⁴ நிக்ஷிப்தசாபஸ்ய ப்ரத்யாஸீத³தி
ப்ரயோஜநவேலேதி ப்ரசேதஸே கத²யிதுமிவ ப்ரதீசீம் தி³ஶம் ப்ரவிஶதி ப⁴க³வதி
பா⁴ஸ்வதி ॥
க³க³நதலமித³மபர மஹீத⁴ர கடககாந்தார ஸமுத்³ப⁴வ தா³வபாவக ஶிகா²ஶ்ரேணிபி:⁴
கிம் ஶோணிதம்,
அத²வா ஸமீப ஸமாபதத் பதங்க³ரஶ்மி த்³ரு’ட⁴தரவேஷ்டந நிஷ்ட்²யூதாநல
தடதபநோபல ஜால ஸமுல்லஸஜ்ஜ்வாலாபடலை: கிமாபாடலிதம்?
ஆஹோஸ்விதா³க³தாய மித்ராய மஹார்க⁴மர்க்⁴யம் ப்ரதா³தும் ப்ரமுதி³தசேதஸா
ப்ரசேதஸா தூர்ணமர்ணவோத³ரோத்³கீ³ர்யமாண மாணிக்யகிரணை: கிமருணிதம்?
ஆஹோஸ்வித்தாராபத² தரங்கி³ணீ ஸலிலமபி ரஸயிதுமுஜ்ஜ்ரு’ம்பி⁴தஸ்ய
சரம ஸாக³ரௌர்வாக்³நேரர்சி:புஞ்ஜேந கிமிஹ ரஞ்ஜிதமிதி ஸகலஜநஸ்ய
ஸந்தே³ஹஸந்தோ³ஹம்ஸந்த³தா⁴நேஸந்த்⁴யாராகே³ஸமுத³ஞ்சிதே,ஸரஸீருஹஶ்ரேணிஷு
பத்ரபுட கபாட பிதா⁴நாஸு ப்ரதிகுமுத³ ப⁴வநம் மகரந்த³ பி⁴க்ஷாமடத்ஸு மது⁴வ்ரத
த்³விஜேஷு, விகச குவலய கலிகாகர்ஷண கஷாயேஷு ஸாயந்தந வாயுஷு, தத
இத: ஸஞ்சரத்ஸு திமிரேஷு, காலாக³ரு தூ⁴மஸ்தோம ஶ்யாமலிதேஷு தி³க்பால
புரகோ³புரவ்யூஹேஷு, ப்ரதிகமலாகரம் ப்ரேங்கி²தே விஶ்லேஷ வேத³நாபூர்வரங்கே³
ரதா²ங்க³ விஹங்க³ தீ³ந க்ரேங்காரே, நக்ஷத்ர மாலாலங்க்ரு’தே க³க³ந மதங்க³ஜே ॥
ஆவிர்ப³பூ⁴வ பூர்வாத்³ரே: ஶ‍்ரு’ங்கே³ ஶ‍்ரு’ங்கா³ரஜீவிதம் ।
தமஸ்தமாலகாந்தாரகுடா²ர: ஶஶலாஞ்ச²ந: ॥ 10॥
தத்கராஸ்தமஸா ருத்³தா⁴ ரேஜிரே க³க³நாஜிரே ।
ஶைவாலசயஸஞ்ச்ச²ந்நா:ஸரஸீவ பி³ஸாங்குரா: ॥ 11॥
தஸ்மிந் ப்ரதோ³ஷஸமயே ஸஹஸா ஹநூமா

ந்கீர்திச்ச²டாயவநிகாமபநீய ஶத்ரோ: ।
ஆவிர்ப³பூ⁴வ ஸுமந:பரிதோஷணாய

லங்கா ப்ரவேஶ நவநாடக ஸூத்ரதா⁴ர: ॥ 12॥

தத்காலே லங்காதி⁴தே³வதாமாத்மநா ஸஹ விக்³ரஹம் விதா⁴தும் க்³ரு’ஹீத யுவதி
விக்³ரஹாம் மார்க³ப்ரஸாரஸ்யார்க³லீபூ⁴ய பூ⁴யஸா தர்ஜயந்தீம் நிர்ஜித்ய தயா வாநர
ரசிதாவஜ்ஞோபஜ்ஞம் நிஜநிலயவிலயம் ஸரஸிஜாஸந ஶாஸநாதா³வேத³யந்த்யா
விஹிதாநுமதிர்மாருதிர்லங்காயாமவிகலமேவமைதி²லீம்விசிந்வந் நைர்ரு’தசக்ரவர்திந:
ப்ராஸாத³மாஸஸாத³ ॥
தத்ர ॥
ஏஷா ராக்ஷஸஸார்வபௌ⁴மநக³ரீ ரக்ஷஶ்சமூரக்ஷிதா

தஸ்யேத³ம் ஸத³நம் ஸுவர்ணஶிக²ரம் பி³ப்⁴ராணமப்⁴ராவலிம் ।
ஏதத்புஷ்பகமாஹ்ரு’தம் த⁴நபதேரித்யாத³ராந்மாருதே-
ஸ்தத்ராத³ர்ஶயதி³ந்து³ தீ³ப கிரண ப்ரத்³யோதிதாஶா நிஶா ॥ 13॥

அபி ச ॥
ஆதி³த்ய: க்ரு’தக்ரு’த்ய ஏஷ ப⁴விதா ஸீதாபதேரீத்³ரு’ஶம்

ஸாஹாய்யம் விரசய்ய கீர்திமதுலாமாதி³த்ஸுநா ஸூநுநா ।
இத்யாலோச்ய ததா³ கில ஸ்வயமபி க்²யாதிம் க்³ரஹீதும் பராம்

லங்காயாம் ரகு⁴நாத²தூ³தஸரணௌ சந்த்³ரேண தீ³பாயிதம் ॥ 14॥
ஏவமேவ பர்யடந்நஸ்வப்நஸுந்த³ரீ ஸௌந்த³ர்யமுத்³ராம் நித்³ரயாப்யதிஶய்ய
ஶய்யாக்³ரு’ஹே க்ரு’தஸம்வேஶம் வேஶயுவதி பரிவ்ரு’தமவரோத⁴வதூ⁴ஜநமப்யநிரோதே⁴ந
நிரீக்ஷ்ய தத்ர விதத²மநோரதோ² மாருதிர்விரசித ப³ஹு வித⁴ சிந்தாப்ரகார:
ப்ராகாராத³வப்லுத:ஸந்நஶோகவநிகாயாமபி மைதி²லீமந்வேஷ்டுமிஷ்டதே³வதாப்ரணதிமதநுத
॥
அஸௌ ஜநகநந்தி³நீம் தத இதோ விசிந்வந்க்ஷணா-

த³ஶோகவநிகாமகா³த³பக³தாந்யமார்க³ப்⁴ரம: ।
பராமபி⁴லஷந் க³திம் ஶமத⁴நோ யதா² நிர்மம-
ஸ்த்ரயீமகி²ல கில்பி³ஷ ப்ரஶமநைகதி³வ்யௌஷதி⁴ம் ॥ 15॥

ததஸ்தஸ்யாம் நாக³ புந்நாக³ தால ஹிந்தால தமால க்ரு’தமால ஸரல ப³குல
வஞ்ஜுல திலகாமலக குடஜ லிகுச கதக கக்கோலாங்கோல லவங்க³ விகங்கத
கேதகீ கத³ம்போ³து³ம்ப³ர கபித்தா²ஶ்வத்த² குரவக மருவக மாகந்த³ குந்த³ திந்து³க
சந்த³ந ஸ்யந்த³ந சம்பக சாம்பேய பநஸ வேதஸ பலாஶ பாடலாரஸால ப்ரியாலு
ப்ராயைரநேகைரநோகஹநிவஹை: பரிவ்ரு’தாயாம் பரிப்⁴ரமந்நப்⁴ரங்கஷ விகடவிடப
நிபி³டி³த க³க³ந ப்ரபஞ்சாம் காஞ்சந காஞ்சநமயீம் ஶிம்ஶபாமாருரோஹ ॥

தத்ர தத்பத்ரஸஞ்ச²ந்நகா³த்ர: புத்ரோ நப⁴ஸ்வத: ।
ந்யக்³ரோத⁴த³லஸம்லீநஜநார்த³நத³ஶாம் த³தௌ⁴ ॥ 16॥
மல்லீம் சூதவநாதி³வ ஸ்நுஹிவநே ம்லேச்சே²ந ஸம்ஸ்த²பிதாம்

மாலாம் தே³வகுலாதி³வாமிஷதி⁴யா க்ஷிப்தாம் ஶ்மஶாநே ஶுநா ।
தே³வீமாஶ்ரமதஸ்ததா²ஸ்வப⁴வநம் நக்தஞ்சரேண ச்ச²லா-
தா³நீதாமபநீதவேஷரசநாமாலோகயந்மாருதி: ॥ 17॥

புநரயமேநாமாலோக்யைவம் சிந்தாம் ததாந ॥
ஜ்யோத்ஸ்நாம் விநாபி நிவஸேந்நிஶி ஶீதபா⁴நு-

ஶ்சா²யாம் விநாபி விலஸேத்³தி³வஸேஶ்வரோऽபி ।
ஏநாம் விநா ரகு⁴பதி: பரிக்³ரு’ஹ்ய தை⁴ர்யம்

ஸப்ராண ஏவ வஸதீதி விசித்ரமேதத் ॥ 18॥
ஏவம் சிந்தயதா ஹநூமதா கத²மபி நிஶீத²ஸமயே க³தே நிஶீதி²நீநாதே²ऽபி
சரமகி³ரி ஶிக²ரோபகண்ட² ஸேவாமுத்கண்ட²மாநே த³ஶகண்ட²ஸ்து நித்³ராஶேஷேண
ஸ்மர ஶர ப்ரஹாரேண ச கலுஷீக்ரு’தாக்ஷ: ஸரஸ ஹரிசந்த³ந சர்சயா ஜாநகீ
த³ர்ஶநேச்ச²யா ச ப்ரகடித ராக:³ பரிவர்தித வைகக்ஷகமாலயா மகுடரத்நப்ரப⁴யா ச
திரஸ்க்ரு’தநக்ஷத்ரமால: ஶநை: ஶநைரவிஶத³ஶோகவநிகாம் ॥
ரஜநிசரமபா⁴கே³ வாரஸீமந்திநீநாம்

கரதலகலிதாபி⁴ர்தீ³பிகாமார்ஜநீபி: ⁴ ।
தி³ஶி தி³ஶி பரிம்ரு’ஷ்டம் யத்தமஸ்தத்ஸமஸ்தம்

ஹ்ரு’த³யமவஜகா³ஹே கேவலம் ராவணஸ்ய ॥ 19॥
ஸோऽயம் மதா³ந்த⁴ஹ்ரு’த³யோ ரகு⁴வீரபத்நீம்

ஸீமந்திநீதி ஹதநீதிரவாப பாப: ।
ஆமூலபல்லவிதகோமலஸல்லகீதி

வைதாநபாவகஶிகா²மிவ வாரணேந்த்³ர: ॥ 20॥
ஏதத்³த³ர்ஶநேந வேபமாநதநுலதா மைதி²லீ காபுருஷவிஷய பருஷவசந
பாரம்பர்யேண விதீ³ர்யமாண ஹ்ரு’த³யா ஹ்ரு’த³யத³யிதாஶய ப்ரத்யயாத³முமேவ
த்ரு’ணமந்தரத: க்ரு’த்வா ஸ்தி²தா பர்யபா⁴ஷத ॥

அயி, ஸகல ஸமாசார ப்ரதிஷ்டா² நிஷ்ட:² பரமேஷ்டீ² நநு குலகு³ருர்ப⁴வத:
பரகலத்ரரதிரபத்ரபாம் ஜநயதி ஹி கோ³த்ரஜாதாநாம் ॥
பூ⁴யோऽபி பஞ்சவடீபரிஸரமமும்ஜநமநுகூலப்ரப⁴ஞ்ஜநஇவாநுகூல:கூலோபகண்ட²ம்
பரிப்⁴ரஷ்டாம் நாவமிவ யதி³ நயேதா:², தர்ஹி தவாபித³யதே நியதம் மதீ³யோ
ஜீவிதேஶ:ஸாக்ஷாஜ்ஜீவிதேஶோऽபி த்வயி த³யாலுர்ப⁴வேத் ॥
தா³ஶரதே²ரஜர்ய்யாயா மைத்ர்யா: பாத்ரமபி ப⁴விதாஸி ॥
கிந்து க²ரப்ரமுக² நிஶாசர ப³ல மத²நஸமய ருசிர லக்³ந ஸாந்த்³ரவஸா பங்கில
முக²மார்யபுத்ரஸ்ய ஶிலீமுக²ம் ப⁴வந்தமந்தரேண க: ஶ்ரத்³த³தீ⁴த நிஜஹ்ரு’த³ய
க³லித ருதி⁴ர தா⁴ரயா ப்ரக்ஷாலயிதும் ॥
அத²வா ஜநஸ்தா²நஸமராதா³ரப்⁴ய ஸமராபா⁴வாவக்³ரஹ த்ரு’ஷிதாநாம், ஸௌமித்ரி
பத்த்ரி சாதகாநாம் ஶோணிதாம்பு³பாரணாம் தவாபநயஶ்சேத்க:ஸமர்தோ² நிவாரயிதும்
॥
அத² நிஶிசரநாத²ம் பஞ்சபா³ணீவிபி⁴ந்நம்

ந ஹி ஜநகஸுதாயா: ப்ராபதே³காபி வாணீ ।
ஜநமுபநதம்ரு’த்யும் பஞ்சவக்த்ராஹித³ஷ்டம்

விஶதி ஹ்ரு’தவிஷாதே⁴ரோஷதே: ⁴ கிம் நு ஶக்தி: ॥ 21॥
ஏவம் ஜநகது³ஹிதுரவதீ⁴ரணாப²ணிதிமாகர்ண்ய கோபபராங்க்³முகோ²த³ஶமுக²ஸ்தாமபி⁴தோ
நிவஸந்தீராரக்ஷிக ராக்ஷஸீருத்³தி³ஶ்ய “ப⁴வத்ய: சதுர்பி⁴ரப்யுபாயைரேநாமவஶ்யம்
வஶ்யாம் குருத்⁴வம் ।இயமநநுகூலா சேதி³மாம் ஹதாஶாம் ப்ராதரஶநாய மஹாநஸம்
நயத”இத்யாதி³ஶ்ய நிஶாந்தே ப்ரத்யாஸந்நே நிஶாந்தமேவ ப்ரவிவேஶ ॥
தத³நு க்ஷணதா³சரீணாம் பீ⁴ஷண வீக்ஷண வாக்³தோ³ஷோந்மேஷேண முகுலித
ஹ்ரு’த³ய புண்ட³ரீகா புண்ட³ரீக யூத²பரிவ்ரு’தஸாரங்கா³ங்க³நா ப⁴ங்கீ³மங்கீ³குர்வாணா
கீ³ர்வாணதருணீவ ஶாபப³லாத்³வஸுதா⁴ம் ப்ரபந்நா ஜநகநந்தி³நீ சிந்தாமேவமகரோத்
॥
நூநம் விதி³தவ்ரு’த்தாந்தே ஜடாயுஷி க³தாயுஷி ।
மாமிஹஸ்தா²மார்யபுத்ர: கிம் நாதி⁴க³தவாந் ப்ரபு: ⁴ ॥ 22॥

ஆஹோஸ்வித்க்ரவ்யாத³மாயயா விபர்யஸ்த ப்ரக்ரு’தே:காகுத்ஸ்த²ஸ்யகிம்வநாஸ்தா²
ஸஞ்ஜாயதே ॥
ந கேவலம் மாமஹரத்³து³ராத்மா

க்ரு’பாம் ச ராமஸ்ய நிஸர்க³ஸித்³தா⁴ம் ।
இத³ம் ந சேத்ஸம்ஶ்ரிதவத்ஸல: கிம்

ப⁴வேத்ஸ தூஷ்ணீம் ஜக³தே³கவீர: ॥ 23॥
இத்த²ம் விலப்ய ரகு⁴புங்க³வமேவ ஸந்ததம் சிந்தயந்தீ க்ரு’ச்ச்²ராந்மூர்ச்சா²மக³மத்
॥
நிஶாசரீஸ்தாம் நிரவத்³யஶீலாம்

நிர்ப⁴ர்த்ஸயந்தீர்நிப்⁴ரு’தம் நிவார்ய ।
அஸ்வப்நலோகோத்ஸவமாத்மத்³ரு’ஷ்டம்

து:³ஸ்வப்நமேகம் த்ரிஜடா ஜகா³த³ ॥ 24॥
கிம் ச ॥
உபக்⁴‍நவ்ரு’க்ஷஸ்ய பரோக்ஷபா⁴வா-
து³பேத்ய ப்ரு’த்²வீம் ஸுசிரம் லுட²ந்த்யா: ।

நக்தஞ்சரஸ்‍த்ரீமுக²கர்ஶிதாயா:
ஸீதாலதாயாஸ்‍த்ரிஜடா ஜடாபூ⁴த் ॥ 25॥

தத³நந்தரமாத்மத்யாகா³யஸ்ப்ரு’ஹயந்த்யாம் மைதி²ல்யாம் மாருதிரியமநுபேக்ஷணீயா
தபஸ்விநீ நீதிமமுஞ்சதீதி சிந்தாம் பரிக்³ரு’ஹ்ய நேதீ³யாநஸ்யா ப³பூ⁴வ ॥
தத: ॥
தே³வ்யா த³ஶாநநவசோமயவஜ்ரதீ³ர்ண-

கர்ணாந்தரவ்ரணவிரோபணபே⁴ஷஜாநி ।
விஸ்ரம்ப⁴ணார்த²மயமந்வயஸங்க³தாநி

ராமாபி⁴கீர்தநமதூ⁴நி ஶநைர்ந்யஷிஞ்சத் ॥ 26॥
தத³நந்தரம் ஸமந்தாத்ப்ரஸாரித நயநா ஜநக தநயா தஸ்யாம் ஶாகா²யாம்
ஶாகா²ம்ரு’க³முத்³வீக்ஷ்ய து:³ஸ்வப்ந பு³த்³த்⁴யா சகித ஹ்ரு’த³யா ஸலக்ஷ்மணாய
ராமாய ப⁴ர்த்ரே ப⁴த்³ரமாஶம்ஸமாநா ஜநமிமம் து³ராபஸ்வாபம் ஸ்வப்ந:
கத²மாப்நுயாதி³தி விசிந்த்ய மாயயா ஸமாயாத நைர்ரு’த பதி பு³த்³த்⁴யா
தஸ்மாந்மாருத புத்ராத் தத்ராஸ ॥
ஸோऽபி ஸமவதீர்ய வசந வைசித்ர்யாஜ்ஜநகபுத்ரீம் ப்ரத்யாயயிதுமாஞ்ஜநேய:
க்ரு’தாஞ்ஜலிர்வ்யஜிஜ்ஞபத் ॥
கல்யாணி த்வத்³வியோகே³ந தீவ்ரவேகே³ந தாம்யத: ।

ராக⁴வேந்த்³ரஸ்ய தூ³தம் மாமந்யதா² மா ஸ்ம மந்யதா:² ॥ 27॥
த்வயா ஸஹ ப்ரஸ்தி²தசித்தவ்ரு’த்தி-
ர்விபா⁴வரீகோகஸமாநத⁴ர்மா ।

வசோऽப்³ரவீந்மைதி²லி மந்முகே²ந
த்வாம் கௌஶலம் கோஸலராஜபுத்ர: ॥ 28॥

அபி ச ॥
ஶிரஸா தவ ஸௌமித்ரிரகரோத³பி⁴வாத³நம் ।
அப்ரு’ச்ச²த்ஸோऽபி ப⁴த்³ரம் த்வாமதி⁴பஶ்ச வநௌகஸாம் ॥ 29॥

ஏவமபி⁴ஹிதயா தயா ஸம்பூ⁴த விஸ்ரம்ப⁴தயா ப⁴யாத³பேதயா தாவத³நுயுக்த:
பவநதநயோ வாலி மரண காரணம் ஸுக்³ரீவஸ்ய ஸக்²யமாக்²யாய ப்ராசேதஸ
சேத இவ ஸந்தத ஸந்நிஹித ராமநாம மங்க³ளமங்கு³லீயகமஸ்யை ப்ராயச்ச²த் ॥
ஸௌக்²யாவஹஸ்ய பவநாத்மஜநீயமாந-
ராமாங்கு³லீயகவிலோகநவாஸரஸ்ய ।

ஸத்யம் கலாம் ஶததமீம் பு⁴வி நைவ பே⁴ஜே
பாணிக்³ரஹோத்ஸவதி³நம் ஜநகாத்மஜாயா: ॥ 30॥

ததஸ்தம் ஜாநகீ நி:ஸீமஹர்ஷா ப³பா⁴ஷே ॥
மஹாபா⁴க³ ! ஸர்வதா²ஸ்ய து³ராத்மந: ப்ரத்யாஸீத³தி ம்ரு’த்யுரேவமநலாபி⁴தா⁴நயா
விபீ⁴ஷணது³ஹித்ராஸ்வமாத்ரா ப்ரேஷிதயா பா⁴ஷிதம் ।அயமப்யநார்யஶீலஸ்துரீயமுபாயமந்தரேண
ந மாமார்யபுத்ரஸ்ய ஸமர்பயிஷ்யதி । நியதமஹமபி மாஸாதூ³ர்த்⁴வம் ந ஶக்நுயாம்
ப்ராணாந் க்ரு’பணாந் தா⁴ரயிதுமிதி ॥
ஏததா³கர்ண்ய மாருதிர்மஹாநுபா⁴வே ! மா பை⁴ஷீ: । ப⁴வதீம் வஹந்நேவ
தூர்ணமுல்லங்கி⁴த ஸாக³ரோ ரகு⁴வர சரண ஸரஸிஜஸமீபமுபயாஸ்யாமி ।
மாமஸமர்த²ம் ந ஸமர்த²யேதா²இத்யபி⁴ஹிதவாந் ॥
கிம் ச ॥
மஹாமஹீத்⁴ரஸத்⁴ரீசீம் ஸோऽயம் வ்ரு’த்³தி⁴முபேயிவாந் ।
யயா நூநமபாராஶி:குல்யாதுல்யாம் த³ஶாம் த³தௌ⁴ ॥ 31॥
அத² தமுவாச ஸா ஜநகராஜஸுதா முதி³தா

கிமு தவ து³ஷ்கரம் சரணலங்கி⁴தவாரிநிதே:⁴ ।

அபி து மயா ஸஹ ப்லவக³புங்க³வ யாஸ்யஸி சே-
ந்நியதமபாயிநீ பரிணமேத்³ப⁴வத: பத³வீ ॥ 32॥

அந்யச்ச ॥
பாதிவ்ரத்யஹுதாஶநேந யதி³ தம் குர்யாமஹம் ப⁴ஸ்மஸா-
த்ஸத்யம் தா³ஶரதே:² ஶரஸ்ய ந ப⁴வேதா³த்மோசிதா பாரணா ।

கிம் சைதஸ்ய யஶோநிஶாபதிரபி ப்ரம்லாநகாந்திர்ப⁴வே-

த்தஸ்மாச்சா²ஸிதராவணே ரகு⁴பதௌ யாத்ரா மம ஶ்ரேயஸீ ॥ 33॥
ஏவம் வ்யாஹ்ரு’த: பவநஸுதோ விநீதாம் ஸீதாம் புநராப³பா⁴ஷே ॥
மாயாம்ரு’கே³ண தவ மைதி²லி வஞ்சிதாயா:
ஶாகா²ம்ரு’கே³ண புநராக³திரித்யயுக்தம் ।

ஏஷா கதா²பி பு⁴வநே விததா யதி³ஸ்யா
த்கா நாம ராமத⁴நுஷ: ப்ரதி²தா ப்ரஶஸ்தி: ॥ 34॥

கிம் ப³ஹுநா । இத்யேததே³வ சிந்திதம் । யத³ர்ஹம் ராக⁴வ க்³ரு’ஹிண்யாஸ்ததே³வ
நிஶ்சிதம் । யத்ஸத்³ரு’ஶமீத்³ரு’ஶஸ்ய ஸமாசாரஸ்ய ததே³வ ப்ரகாஶிதம் ।
யத³நுகு³ணம் ராவணாபராத⁴ ப்ரதிக்ரியாயாஸ்ததே³வாநுமோதி³தம் । யத³நுகூலம்
குலவதூ⁴ஶீலஸ்ய ததே³வ கதி²தம் । யது³சிதம் க்ஷத்ரியாணீ வாணீ ப்ரக்ரமஸ்ய
ததே³வோபக்ராந்தமிதி ப³ஹுஶ: ப்ரஶஸ்ய ஸர்வதா² ராமலக்ஷ்மணௌ லங்காமிமாம்
ப்ராப்தாவிதி ஜாநகி, ஜாநீஹி । அநுஜாநீஹீமம் ஜநம் ப்ரஸ்தா²தும் ॥
காகுத்ஸ்தே²ந விதி³தபூர்வமபி⁴ஜ்ஞாநம் கிமபி தீ³யதாமிதி ॥
ஸா து தீ³ர்க⁴ம் நிஶ்வஸ்ய நிஶ்சித்ய புரா க²லு சித்ரகூட தடவநே தருணதர தரு
ரமணீயதயா மந்தீ³ப⁴வந்நந்த³நவைப⁴வே ரகு⁴நந்த³நேநோபதா⁴நீக்ரு’தாங்காயா மம
பயோத⁴ரபரிஸரே க²ரதர நக²ராக்³ர விரசித விதா³ரணம் தா⁴ராத⁴ர நாமாநம் காகம்
ரகு⁴பதிர்வ்யலோகயத் ॥
குஶரூபகுஶேஶயாஸநாஸ்‍த்ரம்

விஜஹௌ வாஸவிவாயஸே ஸ வீர: ।
அத² தத்க்ரு’பயாஹ்ரு’தாக்ஷிமாத்ர-
ஶ்சிரஜீவீ ஸ த³தௌ⁴ யதா²ர்த²ஸம்ஜ்ஞாம் ॥ 35॥

ஸைஷா பரிசிதகதா²ஸ்மரணாத்³விகு³ணிதது³ர்த³ஶா கேஶபிநத்³த⁴மபரமித³மபி⁴ஜ்ஞாநமுந்முச்ய
॥

சூடா³மணிம் கபிவரஸ்ய த³தௌ³ த³ஶாஸ்ய-
ஸந்த்ராஸபுஞ்ஜிதருபாக்³நித³ஶம் க்ரு’ஶாங்கீ³ ।

ஆதா³ய தம்ப்ரணதிபூர்வமஸௌ ப்ரதஸ்தே²
மாணிக்யக³ர்ப⁴வத³நோரக³துல்யபா³ஹு: ॥ 36॥

தத: க்ரு’தக்ரு’த்ய ஏவ நிர்க³த்ய நிஜாக³மநம் நிஶாசரபதே: ப்ரகாஶயிதும்
நிஜாக³மநமஶோகவநிகாம் ப³ப⁴ஞ்ஜ ப்ரப⁴ஞ்ஜநாத்மஜ: ॥
ஸ்வக்ரு’த்யை: ஶாகா²நாமவநதிமதீவ ப்ரகடய

ந்நமார்கே³ண ப்⁴ராம்யந்பரிகலிதப⁴ங்க:³ஸுமநஸாம் ।
த்³விஜாநாம் ஸந்த்ராஸம் ஶ்ருதிமது⁴ரவாசாம் விரசய-
ந்நயம் லஙகோத்³யாநே த³ஶவத³நலீலாமதநுத ॥ 37॥

தத³நு ஸரப⁴ஸமாரக்ஷிக ரக்ஷோக³ண நிவேதி³த ப்ரமதா³வந கத³ந குபித த³ஶவத³ந
ப்ரேஷிதாந் பித்ரு’பதி கிங்கர ப⁴யங்கராந் கிங்கராந் ப்ரஹஸ்தபுத்ரேண ஜம்பு³மாலிநா
ஸஹ நிஹத்ய சைத்யதோரணமுபக³தவதி ஹநூமதி ॥
புநரபி நிஶமிதாமித நிஶிசர க³ணமாரணோ ராவண: ஸசிவாந் பஞ்ச பஞ்சாநந
பராக்ரமாந் ப்ரஹஸந ப்ரமுகா²ந் வலீமுக²ம் ஜீவக்³ராஹம் க்³ரு’ஹ்ணீத்⁴வமிதி
ப்ராஹிணோத் ॥
தத்ர தாநபி தோரண பரிகே⁴ண பஞ்ச பஞ்சதாம் நீத்வாமுஹுர்முஹுர்தா³ஶரதி²தூ³தோऽஹமித்யாத்மாநமுத்³கோ⁴ஷயந்தம்
ஹநூமந்தம் நியந்தும் நியந்தா நிகி²ல ரக்ஷஸாமத்⁴யக்ஷமக்ஷகுமாரமத்⁴யக்ஷிபத் ॥
வக்ஷ:ஸங்க⁴ட்டசூர்ணீக்ரு’தகநகமஹாபி⁴த்திசைத்யோத்த²தூ⁴ல்யா

நக்ஷத்ராணாமகாலே ஸரணிமருணயந்விரலக்ஷ்ம்யா ஸமேத: ।
ரக்ஷ:ஶூராக்²யஶாரா ந்க்ஷிதிதலப²லகே க்ஷேபணீயாம் ஹநூமா

நக்ஷக்ரீடா³ம் விதா⁴தும் த³ஶமுக²நக³ரீசத்வரே தத்வரேऽஸௌ ॥ 38॥
தத்க்ஷணம் க்ஷணதா³சராணாம் மிஷதாமேவ நிஷ்பாதி³த ரங்க³ நிஷ்பேஷ
க்ரு’த்யஶ்சைத்யப்ராஸாத³முத்பாடித ஸ்தம்ப⁴ ஜாத ஜாதவேத³ஸா த³க்³த்⁴வா
பூ⁴யோऽப்யுபாஶ்ரித தோரண: ஸமீரணஸுதோ ப³பூ⁴வ । ஏநமபி வ்ரு’த்தாந்தம்
ஶ்ருத்வா குபிதஸ்ய நிஶாசரபதேர்யுக³பதே³வ நிபேது: புத்ரே ஸுத்ராமஜிதி
ஸமிதிஹேதோர்விம்ஶதித்³ரு’ஷ்டய: ॥
அநிமிஷபு⁴வநே வா வ்யோம்நி வா பூ⁴தலே வா

ஸமரமுபக³தம் த்வாம் வீக்ஷிதும் க:ஸமர்த:² ।

இதி நுதிவசநேந ஶ்லாக⁴யந்மேக⁴நாத³ம்
ப்லவக³மிஹ நயேதி ப்ராஹிணோத்³ராக்ஷஸேந்த்³ர: ॥ 39॥

நேதும் ஶோகரஸம் நிஶாசரபதேர்ஹந்தும் சமூம் ரக்ஷஸாம்
தஸ்யாந்த:புரயோஷிதாம் ரசயிதும் மாநம் விநா ரோத³நம் ।

ஸூர்யாசந்த்³ரமஸோ: ப்ரவேஶவிகலாம் லங்காபுரீமக்³நிநா
ஶுத்³தா⁴ம் கர்துமமுஷ்ய வாஸவஜிதா ஜாதோ ரணஸ்தோரணே ॥ 40॥

ஸங்க்³ராமது³ர்தி³நே தஸ்மிஞ்ஜஹர்ஷ ஶரவர்ஷிணி ।
ப³ர்ஹீவ மேக⁴நாதே³ந மேக⁴நாதே³ந மாருதி: ॥ 41 ॥

தத³நு யாதுதா⁴ந ப³ல ப்ரதா⁴ந நித⁴நக்ருத்³தோ⁴ விவிதா⁴யுத⁴ வைதத்²யம் விம்ரு’ஶ்ய
விஜயஶ்ரீஸங்க³த க³ந்த⁴ம் க³ந்த⁴வஹ நந்த³நம் ஸதாநந்தா³ஸ்த்ரேண ப³ப³ந்த⁴
த³ஶகந்த⁴ராத்மஜ: ॥
தேந தி³வ்யாஸ்‍த்ரேண விவஶஶரீரமேநம் பிஶிதாஶநா: ஶண வல்கலைர்ப³ப³ந்து: ⁴ ॥
ஸ மாருதேர்நைரு’தபாஶஜந்மா

ப³ந்தோ⁴ऽப⁴வத்³ப³ந்த⁴விமோக்ஷஹேது: ।
புரா புலஸ்த்யாந்வயபாம்ஸநேந

ப³ந்தீ³க்ரு’தாநாம் ஸுரஸுந்த³ரீணாம் ॥ 42॥
தத³நந்தரமிதர ஹநநாஸஹதயா நிஹ்ருதஸ்ய தி³வ்யாஸ்த்ரஸ்ய ப்ரபா⁴வம்
விபா⁴வயந் விபா⁴வரீ சரபதி தநூஜ: பவந தநயம் நிஜ பித்ரு’ஸமீபமுபநிநாய ॥
ஸோऽயம் த³த³ர்ஶ த³ஶகந்த⁴ரமந்த⁴காரி-
லீலாத்³ரிதோலநபரீக்ஷிதபா³ஹுவீர்யம் ।

ப³ந்தீ³க்ரு’தேந்த்³ரபுரவாரவதூ⁴கராக்³ர-
வ்யாதூ⁴தசாமரமருச்சலிதோத்தரீயம் ॥ 43॥

ஆபாடலாத⁴ரபுடாந்தவிராஜமாந-
த³ம்ஷ்ட்ராமஹ:ப்ரஸரஶாரஶாரீரகாந்திம் ।

ஸந்த்⁴யாம்பு³தா³ந்தரிதமத்⁴யஸுதா⁴மயூக²-
ரேகா²பி⁴ராமமிவ வாஸவநீலஶைலம் ॥ 44॥

ஸங்க்³ராமகேலிபரிக⁴ட்டநப⁴க்³‍நமக்³‍ந
தி³க்³த³ந்தித³ந்தக்ரு’தமுத்³ரபு⁴ஜாந்தராலம் ।

சா²யாத்மநா ப்ரதிதரங்க³விராஜமாந-

ஶீதாம்ஶுமண்ட³லஸநாத²மிவாம்பு³ராஶிம் ॥ 45॥
நிஶ்ரேயஸப்ரணயிநீம் பத³வீம் நிரோத்³து⁴ம்

த்ரைலோக்யபாபபரிபாகமிவாத்தரூபம் ।
ஸூர்யேந்து³பாவகமஹாம்ஸி தபோப³லேந

ஜித்வா யதே²ச்ச²மபி⁴ஷிக்தமிவாந்த⁴காரம் ॥ 46॥
ஸோऽபி ப்லவங்க³மபி⁴வீக்ஷ்ய ஸமீரபுத்ரம்

சித்ரீயமாணஹ்ரு’த³ய: பிஶிதாஶநேந்த்³ர: ।
கைலாஸஶைலசலநாக³ஸி ஶாபதா³யீ

நந்தீ³ஶ்வர:ஸ்வயமுபாக³த இத்யமம்ஸ்த ॥ 47॥
தத: ப்ரஹஸ்தேந விஹித விவிதா⁴நுயோக:³ ப்ரத்யபா⁴ஷத ராவணம் மாருதி: ॥
அயமஹமர்ஹபதிகுலதிலகஸ்ய ஸத்யஸந்த⁴ஸ்ய பித்ரு’நியோக³ ஸமுபக³த
வநவாஸநிரதஸ்ய ஶூர்பகாராதி பா³தி⁴த ஶூர்பணகா² ப்ராப்தவைரூப்ய குப்யத்
க²ரப்ரமுக² நிஶிசரப³ல பலால ஜால கல்பாந்தாநலகல்ப ஶிலீமுக²ஸ்ய
கபடஹரிணஹநநஸமய பரிமுஷித தா³ராந்வேஷண ஸஞ்ஜாதஸுக்³ரீவஸக்²யஸ்ய
ஸமுத்கா²த வாலிகண்டகஸ்யது³ர்வ்ரு’த்தக்ஷத்ரவம்ஶவந பவநஸாரதே²ஸ்தபோநிதே⁴ர்ஜாமத³க்³ந்யஸ்ய
பு⁴ஜப³லாவலேப லோபஹேதோ: ஶ்ரீமதோ தா³ஶரதே²ர்தூ³தோऽஹம் । ஸீதாமார்க³
மார்க³ணாய தி³ஶி தி³ஶி தபநதநய ப்ரேஷிதாநாம் வாநராணாமேகதம:ஸமுத்³ரலங்க⁴ந
ஜங்கா⁴லஸ்தவ நக³ர ப்ரமத³வந ஸீமநி ரகு⁴வரத⁴ர்மதா³ராந் ப்ரணம்ய
ப்ரதிஷ்டா²ஸுர்மதீ³யமாக³மநம் ப்ரகாஶயிதும் ப்ரமதி²தாஶோகவநிகாநோகஹநிவஹஸ்த்வத்³த³ர்ஶந
குதூஹலேந கேவலமநுபூ⁴த நைர்ரு’தலூதா தந்துஸந்நஹநஸ்தவ பரிஸரமுபாஸரம்
॥
ஆநாகலோகபரிகீர்திதஸச்சரித்ர

மத்ரோபருத்³த்⁴ய ரகு⁴வம்ஶபதே: கலத்ரம் ।
வைதாநவேதி³ஜநிதம் பவமாநப³ந்து⁴ம்

வஸ்த்ரேண ப³ந்த்³து⁴மவிநீத கத²ம் யதேதா:² ॥ 48॥
கிம் ச ॥
ப்ரேங்க²ந்தீ பிஶிதாஶயா ரணமுகே² ஸௌமித்ரிபத்ரிக்ஷதம்

த்வத்³கா³த்ரம் பரித: பதத்ரிபரிஷச்ச²த்ரச்ச²விம் மா க³மத் ।
த்³ராக்பௌலஸ்த்ய புலஸ்த்யவம்ஶவிலயே ஸம்பா⁴விதே த்வத்க்ரு’தே

காந்தாநாம் நயநாந்தவாந்தஸலிலம் மா பூ⁴ந்நிவாபோத³கம் ॥ 49॥

ப³த்³தா⁴த³ரோऽபி பரதா³ரபரிக்³ரஹே த்வ-

மிக்ஷ்வாகுநாயககலத்ரமநார்ய மா கா:³ ।
வாதாஶநோऽஹமிதி கிம் விநதாஸுதஸ்ய

ஶ்வாஸாநிலாய பு⁴ஜக:³ஸ்ப்ரு’ஹயாலுதாலு: ॥ 50॥
பா³ஹுசந்த³நநிஷங்க³கோடரா-
து³த்³த்⁴ரு’தோ ரகு⁴பதே: ஶரோரக:³ ।

ப்ராணவாயுமவிநீத தாவகம்
காலயாபநமபாஸ்ய பாஸ்யதி ॥ 51॥

கிம் ப³ஹுநா ॥
மாயாம்ரு’கே³ஸமரநாடகஸூத்ரதா⁴ரே

ஶாகா²ம்ரு’கே³ ச ப⁴வத: ப்ரதிகூலவாலே ।
த்³ரு’ஷ்டோத்³யமஸ்ய ரகு⁴நாயகஸாயகஸ்ய

முக்த்வா ப்ரணாமகவசம் கவசம் கிமந்யத் ॥ 52॥
ஏவம் நிஶம்ய குபித: பிஶிதாஶநேந்த்³ர:
ப்ராணாநமுஷ்ய ஹரதேதி ப⁴டாநவாதீ³த் ।

ஆஜந்மஶுத்³த⁴மதிரத்ர விபீ⁴ஷணஸ்தம்
தூ³தோ ந வத்⁴ய இதி ஶாஸ்த்ரகி³ரா ருரோத⁴ ॥ 53॥

ராவணோऽபி விபீ⁴ஷண பா⁴ஷணமங்கீ³க்ரு’த்ய “ப்லவங்கா³நாமங்கே³ஷு
லாங்கூ³லமேவ வரம் । ததே³வ கார்பாஸ வாஸஸா ஸம்வீதம் வஹ்நி ஸாத்க்ரு’த்ய
சத்வரே சத்வரே தோ³ஷாநுத்³கோ⁴ஷ்ய ஸப்ரஹாரம் நக³ரம் பரித:ஸஞ்சாரயத”இதி
ராக்ஷஸாநாதி³தே³ஶ ॥
தேஷு ததா²குர்வாணேஷு ॥
நிர்ணயாவிஷயமஸ்ய வாலத:
கர்ணிகாரநிகுரும்ப³கர்பு³ர: ।

நிர்நிமேஷக³ணபா⁴க்³யஸஞ்சயா-
து³ந்மிமேஷ ப⁴க³வாநுஷர்பு³த:⁴ ॥ 54॥

ஏதத்³வ்ரு’த்தாந்தமாரக்ஷிக ராக்ஷஸீக³ண க³ர்வோதீ³ர்ண வர்ணிதமாகர்ண்ய
தூ³யமாந மாநஸா ஜாநகீ ஹுதாஶநமுபஸ்தா²ய “ஶீதோ ப⁴வ ஹநூமத:” இதி
ப்ராஞ்ஜலி: ப்ரார்த²யத ॥
கோ⁴ரஸ்ய ராக⁴வகலத்ரதபோமயாக்³நே-
ர்மா பூ⁴வமிந்த⁴நமஹம் க்ஷணமித்யவேத்ய ।

ஶைத்யம் விதத்ய த³ஹந: பவமாநஸூநோ-
ர்வாலாக்³ரஸீம்நி மணிதீ³ப இவாவதஸ்தே² ॥ 55॥

தத³நு பவநதநயோऽபி “புரமித³ம் ந க²லு ஸுவ்யக்தம் நக்தமாலோகயம் ।
தஸ்மாத³நலஸாக்ஷிகமேவ புரமகி²லமாலோகயாமி” இதி யாமிநீசர க³ணம் பரிசித
தோரணபரிகே⁴ண ஜகா⁴ந ॥
ஸீதாபி⁴தா⁴நகமலாம் ப்ரப⁴வே ப்ரதா³தும்

லங்கார்ணவம் க்ஷுபி⁴த ஸைந்ய தரங்க³ பீ⁴மம் ।
வேதா⁴ மமந்த² கில ரஜ்ஜுபு⁴ஜங்க³ராஜ-
போ⁴கா³வ்ரு’தேந பவநாத்மஜமந்த³ரேண ॥ 56॥

அத² த³ஹ்யமாநாயாம் லங்காயாம் ॥
ரக்ஷ:ஸ்த்ரீவத³நாரவிந்த³ரஜநீம் விஶ்வம்ப⁴ராப³ர்ஹிணீ-
வர்ஷாரம்ப⁴த³ஶாம் த³ஶாநநயஶ: காத³ம்ப³காத³ம்பி³நீம் ।

வைத⁴வ்யோசித வேஷநிஶ்சிதமநோ லங்காவதூ⁴டீஜடாம்
வைதே³ஹ்யாஸ்த்ரிஜடாஸமாம் ஸமகிரத்³தூ⁴ம்யாம் ஹநூமாந்தி³வி ॥ 57॥

அபி ச ॥
ஏதத்³விக்ரமவீக்ஷணேந ஜநிதாமாநந்த³பா³ஷ்போத்³க³திம்

ரக்ஷோநாத²ப⁴யாத்பிதா⁴துமநஸாம் வித்³யாத⁴ராணாம் முதா³* ।
வ்யாஜவ்யாஹ்ரு’தயே யதா² பரிணமேத்³தூ⁴ம்யா ததோ²ஜ்ஜ்ரு’ம்ப⁴தே

ஸ்வர்லோகேऽபி கலிந்த³ஶைலதநயாகல்லோலஶங்காவஹா ॥ 58॥
*ததா³இதி பாட²பே⁴த:³ ॥
ஆதௌ³ நீலாம்ஶுகஶ்ரீஸ்தத³நு மரகதாப³த்³த⁴நீவீவிபூ⁴தி:
கஸ்தூரீபங்கப⁴ங்கீ³க்ஷணமபி விகசேந்தீ³வரஸ்ரக்ஸபத்நீ ।

பஶ்சாத்ஸ்நிக்³தா⁴ஞ்ஜநாபா⁴ ஜக⁴நகுசகடீகண்ட²நேத்ரேஷு ஜாதா
தி³க்காந்தாநாம் ததா³நீம் த³ஶமுக²நக³ரீதா³ஹஸம்பூ⁴ததூ⁴ம்யா ॥ 59॥

ஹா தாத ஹா ஜநநி ஹா ஸுத ஹா ஸஹாய
ஹா பௌத்ர ஹா ப்ரியஸகி² க்வ நு ஹா ஹதோऽஸ்மி ।

இத்யாதி³ பௌரபரிதே³வநபா⁴ரவாக்³பி⁴-
ராபூரி ராவணபுரீ ஶிகி²நா பரீதா ॥ 60॥

யைர்வ்ரு’ந்தா³ரகஸுந்த³ரீஜநமுகே² நீராஜநம் நிர்மிதம்
நிர்மேகே⁴ க³க³நேऽபி யைர்விரசிதா ஸௌதா³மிநீஸம்ஹதி: ।

தே த்³வித்ராண்யபி வாஸராணி ந க³தா நிர்வாணமௌர்வாநல-

ஜ்வாலாட³ம்ப³ரமம்பு³தௌ⁴ வித³தி⁴ரே வாலாநலோத்³யத்கணா: ॥ 61॥
ஆதீ³ப்யமாநபவநாத்மஜ வாலஸங்கா³-
த³ங்கா³ரஶேஷவிப⁴வாமவலோக்ய லங்காம் ।

வ்யோம்நி ஸ்தி²தா நிஶிசரா:ஸ்வக்³ரு’ஹாணி நூநம்
நிர்வாபயந்த இவ நேத்ரப⁴வை: பயோபி:⁴ ॥ 62 ॥

சக்ரே ஶக்ரஜிதா³ஜ்ஞயா ரணமுகே² யத்கர்ம ரக்ஷோக³ண-

ஸ்தத்கர்தும் க்ஷணதா³சரக்ஷிதிபு⁴ஜா யுக்தோऽப்யஶக்தோ ப⁴வேத் ।
ஸப்தார்சிஶ்ச ஹநூமதா பரிசிதோ லங்காமதா⁴க்ஷீத்³யதா²
தத்பித்ரா மருதா யுதோऽபி ந ததா² தா³ஹக்ரியாயாம் படு: ॥ 63॥

தஸ்மிந்ஹநூமத³ரணிப்ரப⁴வே ஹுதாஶே
ஶுத்³தி⁴ம் விதா⁴ய பதிமேவ ஸமேதுமைச்ச²த் ।

லங்கேஶ்வரேண ரணகேலிகுதூஹலேந
பா³ஹோர்ப³லாத³பஹ்ரு’தா ஸுரராஜலக்ஷ்மீ: ॥ 64॥

வாசாமிதா³நீம் கிமு விஸ்தரேண
லங்காபுரீம் ராவணபா³ஹுகு³ப்தாம் ।

காகுத்ஸ்த²தூ³தோऽயமுபேத்ய சக்ரே
க்ரு’தாந்ததூ³தஸ்ய ஸுக²ப்ரவேஶாம் ॥ 65॥

பௌலஸ்த்யபாதகிஸமாக³மஜாயமாந-
மேந: புநாந இவ வாநரயாயஜூக: ।

நிர்வர்திதாக்ஷவிஜயோ நிஜவாலவஹ்நௌ
ஹுத்வா பலாஶஸமித:⁴ ஸுக³திர்ப³பூ⁴வ ॥ 66 ॥

லங்காதா³ஹேऽப்யநார்தாம் ரகு⁴பதித³யிதாம் சாரணோக்த்யா விதி³த்வா
ஸாநந்த³ஸ்தாம் ப்ரணம்ய ப்ரதிக³மநவிதௌ⁴ ப்ராப்ய தஸ்யா நியோக³ம் ।

ஆருஹ்யாரிஷ்டஶைலம் நிதி⁴மபி பயஸாம் ஸ்வைரமுத்தீர்ய வேகா³-
ச்சக்ரே க³த்வா மஹேந்த்³ரம் ப்லவக³குலபதீந்பூர்ணகாமாந்ஹநூமாந் ॥ 67॥

அத² யதா²ர்ஹம் ஸைந்யாதி⁴பாந் ஸம்மாந்ய மாருதிஸ்தைரநுயுக்த: ஸ்வ
வ்ரு’த்தாந்தமகி²லமாக்²யாதவாந் ॥
தத³நு பவநதநய வசநமுதி³தா வாநர வரூதி²நீ யூத²நாதா²நுயாதா தத்³த³ர்ஶந
ஜநிதமாநந்த³ம் தா³ஶரதௌ²ஸுக்³ரீவே சஸம்விப⁴ஜ்யேவ விவக்ஷிதுமஹமஹமிகயா
தா⁴வந்தீ மத்⁴யேஸரணி த³தி⁴முக²க்ரு’தாவநம் மது⁴வநம் ஹநூமத³நுமத்யாபி⁴பூ⁴ய
மது⁴பாந ஸுக²மநுப³பூ⁴வ ॥
அதா²ப்³ரவீத்³கி³ரிவரதுங்க³மங்க³த³ம்

க்ரு’தாஞ்ஜலிர்த³தி⁴முக² ஏஷ ரோஷவாந் ।
வலீமுகா²ந்மது⁴ப⁴ஜநே ஶிலீமுகா²-
ந்ப⁴வாநிமாந்ஜ²டிதி நிவாரயேதி³தி ॥ 68॥

அயமப்யேநமவோசத் ॥
த³ஶமுக²புரமத்⁴யே வீக்ஷிதா மைதி²லீதி

ஶ்ரவணமது⁴ விதீர்ணம் யேந வீரேண மஹ்யம் ।
த³தி⁴முக² யதி³ ஸோऽயம் பா⁴ஷதே கோ நிருந்த்⁴யா-
ந்மது⁴ பிப³து யதே²ச்ச²ம் வாஹிநீ வாநராணாம் ॥ 69॥

தத³நு ப⁴யவஶ ஸமுபக³த த³தி⁴முக² வசந விதி³த மது⁴வந கத³ந பரிக³ணித ஜநக
து³ஹித்ரு’ த³ர்ஶந ஜநித ப்ரமத³ப⁴ர ப⁴ரிதஸ்தபநதநயஸ்தத்ர தநுவிக்ரு’திமதநுத
த³தி⁴முகா²க³மந நிமித்த ஸம்பத்திம் ॥
ஆருஹ்யாத்³ரிமதா²வருஹ்ய விபிநாந்யாஸாத்³ய நாநாப²லா-
ந்யாஸ்வாத்³ய ப்லுதமாரசய்ய வத³நைராபாத்³ய வாத்³யக்ரமாந் ।

ஆலிங்க்³ய த்³ருமமக்ரமம் மத³வஶாதா³தூ⁴ய புச்ச²ச்ச²டா
மாராதா³விரபூ⁴த³ஹம்ப்ரத²மிகாபீநா கபீநாம் சமூ: ॥ 70॥

நித்³ராக்ஷயாத³ருணிதேந ஸமீரபுத்ர:
ஸௌமித்ரிநேத்ரயுக³ளேந நிபீயமாந: ।

சூடா³மணிம் கரதலே கலயந்வவந்தே³
பாதா³ரவிந்த³யுக³ளம் ப⁴ரதாக்³ரஜஸ்ய ॥ 71॥

அக்லேஶஸம்பூ⁴தக³தாக³தாப்⁴யாம்

விதீர்ணவிஸ்தீர்ணமஹார்ணவோऽபி ।
ஆநந்த³ஸிந்தௌ⁴ ப்ரு’தநாஸமக்ஷ-

மக்ஷஸ்ய ஹந்தா நிதராம் மமஜ்ஜ ॥ 72॥
ஆநீதசூடா³மணிஸம்நிதா⁴நா-
தா³வி:ப்ரமோதே³ந ரகூ⁴த்³வஹேந ।

தத்ராநுயுக்த: பவநாத்மஜந்மா
விஜ்ஞாபயாமாஸ க்ரு’தப்ரணாம: ॥ 73॥

லங்காபுரோபவநஸீம்ந்யத² ராஜபுத்ரீ-
மாலோகயம் நிஶிசரீக³ணபா³த்⁴யமாநாம் ।

கேநாபி பாதகவஶேந ஸுபர்ணலோகே
ப³ந்தீ³க்ரு’தாமிவ பு⁴ஜங்க³மராஜகந்யாம் ॥ 74॥

தே³வ்யாஸ்த்வதீ³யாந்வயகீர்தநேந
த்வந்முத்³ரயா ச வ்யபநீய ஶோகம் ।

வார்தாமபி⁴ஜ்ஞாநமயீமயாசம்
ப்ரஸ்தா²துகாம: பரிபூர்ணகாம: ॥ 75॥

ப்³ரஹ்மாஸ்த்ரவித்ரஸ்தஜயந்தக்ரு’த்யாம்
கதா²மபி⁴ஜ்ஞாப்ய வநே ப்ரவ்ரு’த்தாம் ।

சிரம் ருத³ந்த்யா ஜநகேந்த்³ரபுத்ர்யா
சூடா³மணி: ப்ரேஷித ஏஷ துப்⁴யம் ॥ 76॥

கிம் ப³ஹுநா ॥
தே³வ தஸ்யா: ப்ரதிஷ்டா²ஸூநஸூநாஶைகபாலிதாந் ।
முத்³ரயித்வா ப்ரபந்நோऽஹம் தவாபி⁴ஜ்ஞாநமுத்³ரயா ॥ 77॥

॥ இதி ஶ்ரீவித³ர்ப⁴ராஜவிரசிதே சம்பூராமாயணே ஸுந்த³ரகாண்ட:³ஸமாப்த: ॥

